Воӧн джынйӧн Коми Республикаын 6 пӧв содіс удждоныс канму да муниципальнӧй учреждениеса уджалысьяслӧн

«Коми Республика пыр мунӧ социальнӧй да кывкутана туйвизьӧд. Дінму тшупӧд вылын содтӧд примитӧм уджтасъяс веськӧдӧма уна челядя семьяяслы, том семьяяслы, бюджетнӧй юкӧнса уджалысьяслы отсӧг сетӧм вылӧ. Такӧд йитчӧма и бюджетникъяслысь удждон кадысь кадӧ кыпӧдӧмыс, и дінмуса семейнӧй капитал пыртӧмыс, и оланног бурмӧдан асшӧр механизмъяс котыртӧмыс, кыдз «европаса ипотека». Республикаса Веськӧдлан котырӧн тайӧ урчитӧм нырвизьыс тырвыйӧ йитчӧма Россияса Президентлӧн социальнӧй  туйвизя Индӧдъяскӧд, мый йылысь сёрнитіс Владимир Путин социальнӧй канму политика збыльмӧдӧм серти заседание вылын», - юӧртіс Коми Республикаса Юралысь Вячеслав Гайзер.

Коми Республикаса Юралысь сідзжӧ пасйис, мый Коми Республикаса Веськӧдлан котырӧн примитӧм мераяс сетісны демография боксянь бур бӧртасъяс. Синмӧ шыбитчана мыччӧдӧн лоӧ сійӧ, мый 2012 вося медводдза во джынйын республикаса олысьяслӧн семьяясын ёнджыка чужисны коймӧд да унджык челядь 2011 волӧн сэтшӧм жӧ кадколаст серти. Содтӧд ӧти шедӧдӧмторйӧн лои том специалистъясӧс сиктӧ активнӧя кыскӧм, тшӧтш и дзоньвидзалун видзан овмӧсӧ, республиканскӧй сьӧмкудйысь содтӧд «подъёмнӧйяс» мынтӧмӧн.

«Президент юӧртіс бюджетнӧй юкӧнса уджалысьяслы удждон кыпӧдны коланлун йылысь, сы лыдын социальнӧй юкӧнса уджалысьяслы. Миян Сьӧм овмӧсса министерство да профильнӧй министерствояс урчитісны нин локтан сьӧм содтӧдъяслысь ыдждасӧ. Ӧні колӧ индыны чӧжӧс источникъяс, кутшӧмъясӧн вермасны лоны и федеральнӧй сьӧмкуд, и уджтасъяс, и бюджетысь ӧтдор источникъяс. Но сэк жӧ ковмас видлавны и уджысь мынтысян системасӧ, кӧні колӧ урчитны бур бӧртасъяс да петкӧдласъяс шедӧдӧм да бур уджысь уджалысьясӧс сьӧмӧн ошкӧм», - содтіс В. Гайзер.

